
1. Lingua Estranxeira

1.1 Introducion

A répida evolucién das sociedades actuais e as stas multiples interconexions esixen o desen-
volvemento daquelas competencias que axuden os individuos a practicar unha cidadania inde-
pendente, activa e comprometida coa realidade contemporanea, cada vez mais global, intercultu-
ral e plurilinglie. Tal e como sinala o Marco de referencia de competencias para a cultura demo-
cratica, nas sociedades actuais, culturalmente diversas, os procesos democraticos requiren do
dialogo intercultural. Polo tanto, a comunicacion en distintas linguas resulta esencial no desen-
volvemento desa cultura democréatica. Na idea dun Espazo Europeo de Educacién, a comunicacion
en mais dunha lingua evita que a educacion e a formacién se vexan obstaculizadas polas frontei-
ras, e favorece a internacionalizacion e a mobilidade, ademais de permitir o descubrimento dou-

tras culturas, ampliando as perspectivas do alumnado.

A éarea de Lingua Estranxeira contrible & adquisicién das distintas competencias clave que
conforman o perfil de saida do alumnado ao termo da ensinanza basica e, de forma directa, par-
ticipa na consecucion da competencia plurilingtie, que implica, nesta etapa, o uso de, polo menos,
unha lingua, ademais das familiares, de forma apropiada, para a aprendizaxe e a comunicacion.
O plurilingtiismo integra non s6 a dimension comunicativa vinculada senén tamén os aspectos
histéricos e interculturais que guian o alumnado para cofiecer, comprender e respectar a diver-
sidade lingUistica e cultural presente na sta contorna, e que contriblen a que poida exercer esa
cidadania global independente, activa e comprometida cunha sociedade democrética. En conso-
nancia con este enfoque, a area de Lingua Estranxeira na etapa da educacion primaria ten como
obxectivo principal a adquisicion da competencia comunicativa basica na lingua estranxeira, asi

como o desenvolvemento e enriquecemento da conciencia intercultural do alumnado.

O eixe do curriculo de Lingua Estranxeira esta atravesado polas duas dimensiéns do plurilin-
gliismo: a dimension comunicativa e a intercultural. Os obxectivos da area, relacionadas cos des-
critores das distintas competencias clave do perfil de saida e cos retos do século XXI, permitenlle
ao alumnado comunicarse eficazmente na lingua estranxeira, de forma adecuada ao seu desen-
volvemento psicoevolutivo e intereses, e ampliar o seu repertorio linguistico individual, aprovei-
tando as experiencias propias para mellorar a comunicacién tanto nas linguas familiares como
nas linguas estranxeiras nun proceso de enriquecemento mutuo. Asi mesmo, ocupan un lugar
importante tanto o recofiecemento e o respecto polos perfis linglisticos individuais e o aprecio
da diversidade cultural como o interese e curiosidade polas distintas linguas e o didlogo inter-

cultural. No caso de Galicia, o desenvolvemento da competencia plurilinglie vese favorecido pola

coexistencia das duas linguas, castela e galega, e das respectivas culturas, o que lle permite ao
alumnado aprender e usar distintas linguas ao mesmo tempo, practicar o respecto polas dife-
renzas entre elas e atopar as similitudes, supofiendo esta experiencia un enriguecemento para a
persoa. Esta area contrible a que o alumnado poida afrontar os retos do século XXI, axudandoo
a adquirir os saberes necesarios para iniciarse na xestion de situaciéns interculturais, a conviven-
cia democratica, a resolucién dialogada de conflitos, e o establecemento de vinculos persoais e
sociais baseados no respecto e na igualdade de dereitos. Asi, a area de Lingua Estranxeira axudara
a favorecer a empatia, desenvolver a curiosidade polo cofiecemento doutras realidades sociais e
culturais, practicar o respecto polas diferenzas, atopar os puntos de conexion e facilitar a com-
petencia comunicativa intercultural a partir da relacién do alumnado cos falantes doutras linguas

dende posicions de respecto polo interlocutor.

Ademais, a area de Lingua Estranxeira permitelle ao alumnado desenvolverse mellor nas con-
tornas dixitais e achegarse a culturas que ela vincula, tanto como motor para a aprendizaxe canto
como fonte de informacion e elemento de gozo. Neste sentido, as ferramentas dixitais posiden
un potencial que favorece o seu aproveitamento para reforzar a aprendizaxe e o ensino das lin-
guas e culturas estranxeiras. Por todo isto, parece claro que o desenvolvemento do pensamento
critico, a alfabetizaciéon mediatica e o uso adecuado, seguro e responsable da tecnoloxia supofien

un elemento de aprendizaxe moi relevante nesta area.

Os obxectivos da area de Lingua Estranxeira na educacién primaria, en moitos casos, consti-
tlen o punto de partida na aprendizaxe formal de idiomas. Partese dun estadio ainda moi ele-
mental da lingua estranxeira, polo que, durante toda a etapa, sera imprescindible basear a apren-
dizaxe nos repertorios e experiencias do alumnado, facilitando asi a stia participacion en actos de
comunicacioén sinxelos. Isto inclle a posta en practica de actividades e estratexias comunicativas
de comprension, producion, interaccion e mediacion linglistica, entendida nesta etapa como a
actividade orientada a facilitar a comprension mutua e a procesar e transmitir informacion basica
e sinxela. Os obxectivos da area de Lingua Estranxeira tamén inclien o fomento do aprecio pola
diversidade lingiiistica, artistica e cultural entre o alumnado co fin de que aprenda a xestionar

situacidons comunicativas interculturais.

Os criterios de avaliacion da materia determinan o grao de adquisicién dos obxectivos por
parte do alumnado, polo que se presentan vinculados a eles. A stua formulacion competencial
faise enunciando o proceso ou capacidade que o alumnado debe adquirir, xunto co contexto ou
modo de aplicacion e uso de devandito proceso ou capacidade. A nivelacion dos criterios de ava-
liacion esta baseada no Marco comun europeo de referencia para as linguas (MCER), pero axus-
tados & madurez e o desenvolvemento psicoevolutivo do alumnado da etapa de educacion pri-

maria. Estrutdranse en tres bloques: comunicacién, plurilingtiismo e interculturalidade.

Pola stia banda, os contidos unifican os cofiecementos (saber), as destrezas (saber facer) e as
actitudes (saber ser) necesarios para a adquisicién dos obxectivos da area e favorecen a avaliacion
das aprendizaxes a través dos criterios. Preséntanse en cada un dos tres bloques tematicos. O
bloque de comunicacién abarca os saberes que € necesario mobilizar para o desenvolvemento
das actividades comunicativas de comprension, producion, interaccion e mediacion linguistica,
incluidos os relacionados coa procura guiada de informacién. O bloque de plurilingliismo integra
os saberes relacionados coa capacidade de reflexionar sobre o funcionamento das linguas, asi
como sobre os saberes que forman parte do repertorio linguistico do alumnado, co fin de contri-
buir 4 aprendizaxe da lingua estranxeira e & mellora das linguas que conforman o repertorio lin-
guistico do alumnado. Por ultimo, no bloque de interculturalidade agripanse os saberes sobre as
culturas transmitidas a través da lingua estranxeira e a sta apreciacion como oportunidade para
o alumnado de enriquecemento e desenvolvemento de actitudes de interese por cofiecer e com-

prender outras linguas, variedades linglisticas e culturas.

O enfoque, a nivelacion e a definicién dos distintos elementos do curriculo introdldcense aqui
a partir das actividades de lingua e as competencias que establece o Consello de Europa no MCER.
Esta ferramenta é peza clave para determinar os distintos niveis de competencia que o alumnado
chega a acadar nas distintas actividades e apoia tamén o seu proceso de aprendizaxe, que se
entende coma dinamico e continuado, flexible e aberto, e debe adecuarse as stias circunstancias,
necesidades e intereses. Espérase que o alumnado sexa capaz de pofier en funcionamento todos
0s saberes béasicos no marco de situacidéns comunicativas propias dos diferentes ambitos: per-
soal, social e educativo, e a partir de textos sobre temas cotians e de relevancia para o alumnado
que inclban aspectos relacionados cos obxectivos de desenvolvemento sustentable e os retos e
desafios do século XXI. En consonancia co enfoque orientado a acciéon que expén o MCER, que
contribde de maneira significativa ao desefio de metodoloxias eclécticas, o caracter competencial
deste curriculo invita o profesorado a crear tarefas interdisciplinares, contextualizadas, signifi-
cativas e relevantes, e a desenvolver situacions de aprendizaxe nas que se considere o alumnado
como axente social progresivamente autbnomo e gradualmente responsable do seu propio pro-
ceso de aprendizaxe, e onde se tefian en conta 0s seus repertorios, intereses e emocions, asi

como as suas circunstancias especificas.

1.2 Obxectivos

Obxectivos da area

OBX1. Comprender o sentido xeral e informacién especifica e predicible de textos breves e sinxelos, expresa-

dos de forma clara e na lingua estandar, facendo uso de diversas estratexias e recorrendo, cando sexa

necesario, ao uso de distintos tipos de apoio, para desenvolver o repertorio linglistico e para responder a

necesidades comunicativas cotias.

= A comprension supon recibir e procesar informacién, o que leva consigo o enriquecemento do repertorio lingiistico
individual. Na etapa da educacion primaria, a comprension € unha destreza comunicativa que se debe desenvolver
a partir de textos breves e sinxelos, orais, escritos e multimodais, sobre temas cotians, de relevancia persoal para
o alumnado, expresados de forma clara e usando a lingua estandar. A comprension, neste nivel, implica entender
o sentido xeral e informacion especifica e predicible para satisfacer necesidades comunicativas relacionadas con
prioridades inmediatas do alumnado. Para iso, € necesario activar as estratexias mais adecuadas ao desenvolve-
mento psicoevolutivo e &s necesidades do alumnado, co fin de facilitar a comprension da informacién expresada
nos textos e de entender enunciados curtos e sinxelos, con axuda, se fose necesario, de distintos tipos de apoio.
Entre as estratexias de comprension mais Utiles para o alumnado atopanse a linguaxe non verbal, as imaxes, a
repeticion ou a segunda lectura, a transferencia e integracion dos cofiecementos, as destrezas e as actitudes das
linguas que conforman o seu repertorio lingtistico. InclGe a interpretacion de formas de representacion béasicas
(escritura, imaxe, gréaficos, tdboas, sons, xestos etcétera), e tamén informacién contextual (elementos extralin-
glisticos) e cotextual (elementos linglisticos) que lle permita comprobar a hipétese inicial con respecto ao sentido
global do texto, asi como expor hipoteses alternativas se fose necesario. Ademais destas estratexias, a procura
de informacién, en soportes tanto analdxicos como dixitais, constitie un método de grande utilidade para a com-
prensién, pois permite contrastar, validar e sustentar a informacion. Os procesos de comprension requiren con-
textos de dialogo que favorezan a construcién dun saber conxunto e que estimulen a identificacion de prexuizos e

estereotipos de calquera tipo, asi como o interese xenuino polas diferenzas e similitudes étnico-culturais.

OBX2. Producir textos sinxelos de maneira comprensible e estruturada, mediante o emprego de estratexias
como a planificacion ou a compensacion, para expresar mensaxes breves relacionados con necesidades inme-

diatas e responder a propdsitos comunicativos cotias.

= A producion engloba tanto a expresion oral como a escrita e a multimodal. Nesta etapa, a producion debe dar
lugar a redaccion e & exposicion de textos breves e sinxelos, planificados, sobre temas cotians e de relevancia
persoal para o alumnado, e expresados con creatividade e claridade. A producién, en diversos formatos e soportes,
pode incluir nesta etapa a exposicidon dunha pequena descricion ou anécdota sinxela, unha presentacion formal de
extension breve ou unha narracion sinxela de textos que expresen feitos e sentimentos cotians, mediante ferra-
mentas dixitais e analéxicas, asi como a procura guiada de informacion en Internet como fonte de documentacion.
No seu formato multimodal, a producién incle o uso conxunto de diferentes recursos: a escritura, a imaxe, o son,
0s xestos etcétera, xunto coa seleccion guiada e a aplicacidon do mais adecuado en funcion da tarefa que se vai

desenvolver.

= As actividades vinculadas coa producién de textos cumpren funciéns importantes nos ambitos persoal, social e
educativo e existe un valor social e civico concreto asociado a elas. A destreza nas produciéns mais formais en
diferentes soportes non se adquire de forma natural, sendn que é produto do proceso de aprendizaxe. Nesta etapa
ten lugar o primeiro achegamento as producions formais, o que supdn unha aprendizaxe guiada de aspectos for-
mais basicos de cariz mais lingtiistico, sociolingiiistico e pragmatico; das expectativas e convencions mais comuns
asociadas ao xénero empregado; de ferramentas sinxelas de producion; e do soporte utilizado. As estratexias que
permiten a mellora da producién, tanto formal como informal, na educacion primaria comprenden, entre outras,

a planificacion e a compensacion a través da linguaxe verbal e non verbal.

OBX3. Interactuar con outras persoas usando expresions cotias, recorrendo a estratexias de cooperacién e
empregando recursos analdxicos e dixitais, para responder a necesidades inmediatas do seu interese en in-

tercambios comunicativos respectuosos coas normas de cortesia.

= A interaccién implica a dous ou mais participantes na construcion dun discurso. Considérase a orixe da comunica-
cion e comprende funcidns interpersoais, cooperativas e transaccionais. Na interaccién entran en xogo a cortesia
linglistica e a etiqueta dixital, os elementos verbais e non verbais da comunicacion, asi como a adecuacion aos
distintos xéneros de conversa mais frecuentes, tanto orais como escritos e multimodais, en contextos analoxicos
e virtuais. Nesta etapa da educacion espérase que os intercambios de informacion sexan breves e sinxelos e abor-
den temas cotians e predicibles, e de relevancia persoal para o alumnado.

= Esta competencia especifica é fundamental na aprendizaxe, pois inclie estratexias de inicio, mantemento e/ou
conclusion de conversacions bésicas, asi como estratexias elementais para indicar que non se entendeu a mensaxe
e para solicitar repeticion. Ademais, a adquisicién das normas e principios que conforman a cortesia linguistica e
a etiqueta dixital prepara para o exercicio dunha cidadania democrética, responsable, respectuosa, inclusiva, se-

gura e activa.

OBX4. Mediar en situacions predicibles, usando estratexias e cofiecementos para procesar e transmitir infor-

macion basica e sinxela, co fin de facilitar a comunicacion.

= A mediacion é a actividade da linguaxe consistente en explicar e facilitar a comprensién de mensaxes ou textos a
partir de estratexias como a reformulacién, de maneira oral ou escrita. Na mediacién, o alumnado debe actuar
como un axente social encargado de crear pontes e axudar a construir ou expresar mensaxes en forma de conversa
ou expositiva, non s6 entre linguas distintas, sendn tamén entre distintas modalidades ou rexistros dentro dunha
mesma lingua. Na educacion primaria, a mediacion esta orientada ao procesamento e & transmision de informacion
béasica e sinxela entre usuarios ou a partir de textos sobre asuntos cotidns e de relevancia persoal, cofiecidos
previamente polo alumnado, podendo empregar tanto medios convencionais como aplicaciéns ou plataformas

virtuais para interpretar e compartir contidos.

= A mediacion favorece o desenvolvemento do pensamento estratéxico do alumnado, en tanto que supén que este
elixa adecuadamente destrezas e estratexias do seu repertorio para lograr unha comunicacion eficaz, pero tamén
para favorecer a participacion propia e doutras persoas en contornas cooperativas de intercambios de informa-
cion. Asi mesmo, implica recofiecer os recursos dispofiibles e promover a motivacion dos demais e a empatia,
comprendendo e respectando as diferentes motivacions, ideas e circunstancias persoais dos interlocutores. En
consecuencia, espérase que o0 alumnado amose empatia e respecto como elementos esenciais para unha axeitada

mediacion nesta etapa.

OBX5. Recofiecer e usar os repertorios linglisticos persoais entre distintas linguas, reflexionando sobre o
seu funcionamento e identificando as estratexias e cofiecementos propios, para mellorar a resposta a nece-

sidades comunicativas concretas en situaciéons cofiecidas.

= O uso do repertorio linguistico e a reflexidn sobre o seu funcionamento estan vinculados co enfoque plurilingte
da adquisicion de linguas. O enfoque plurilinglie parte do feito de que as experiencias do alumnado coas linguas
que cofiece serven de base para a ampliacion e mellora da aprendizaxe de linguas novas e axudano a desenvolver
e enriquecer o seu repertorio linglistico plurilinglie e a sta curiosidade e sensibilizacion cultural. Na educacion

primaria o alumnado iniciase nesa reflexion e empeza a establecer as relacions entre as que conforman os seus

repertorios individuais, analizando as stias semellanzas e diferenzas co fin de ampliar cofiecementos e estratexias.
Deste xeito, favorécese a aprendizaxe de novas linguas e mellérase a competencia comunicativa. A reflexion sobre
as linguas e o seu funcionamento implica que o alumnado entenda as suas relacions, pero, ademais, contrible a
que identifique as fortalezas e carencias propias no terreo linglistico e comunicativo, tomando conciencia dos
cofiecementos e das estratexias ao seu dispor. Neste sentido, supdn tamén a posta en marcha de destrezas basicas
para lles facer fronte a incerteza, ao sentido da iniciativa e a perseveranza na consecucion dos obxectivos ou a
toma de decisions.

= Ademais, o cofiecemento de distintas linguas permite recofiecer e apreciar a diversidade linguistica da sociedade
como un aspecto cotian e positivo. A seleccion, configuracion e aplicacion dos dispositivos e ferramentas tanto
analdxicas como dixitais para a construcion e integracion de novos contidos sobre o repertorio lingiistico propio

pode facilitar a adquisicién e mellora da aprendizaxe doutras linguas.

OBX6. Apreciar e respectar a diversidade lingiistica, cultural e artistica a partir da lingua estranxeira, iden-
tificando e valorando as diferenzas e semellanzas entre linguas e culturas, para aprender a xestionar situa-

cions interculturais.

= Ainterculturalidade supén experimentar a diversidade lingistica, cultural e artistica da contorna, recofiecéndoa
e valorandoa como fonte de riqueza social. Na educacion primaria, a interculturalidade, que favorece o entende-
mento cos demais, merece unha atencion especifica porque, a diferenza doutros aspectos, é probable que non se
encontre na experiencia previa do alumnado, que a stia percepcion estea distorsionada polos estereotipos e cons-
titla a orixe de certos tipos de discriminacion. O recofiecemento e aprecio da diversidade debe permitirlle ao

alumnado aprender a xestionar situacions interculturais cotias.

= A conciencia da diversidade proporcionalle ao alumnado a posibilidade de relacionar distintas culturas. Ademais,
senta as bases para o desenvolvemento dunha sensibilidade artistica e cultural, e a capacidade de identificar e
utilizar unha gran variedade de estratexias que lle permitan establecer relacions con persoas doutras culturas. As
situacidns interculturais que se poden expor na etapa da educacion primaria durante o ensino da lingua estranxeira
permitenlle ao alumnado abrirse a novas experiencias, ideas, sociedades e culturas, mostrando interese e respecto
polo diferente; relativizar a propia perspectiva; ademais de distanciarse e rexeitar as actitudes sustentadas sobre
calquera tipo de discriminacion ou reforzo de estereotipos, mostrando interese por comprender elementos cultu-
rais e linguisticos basicos que fomenten a convivencia pacifica, o respecto polos demais, a sustentabilidade e o

exercicio da cidadania democrética.

1.3 Criterios de avaliaciéon e contidos

Primeiro ciclo

Primeiro curso

Area de Lingua Estranxeira
Primeiro ciclo

1° curso

Bloque 1. Comunicacién

Criterios de avaliacién Obxectivos

= CALL Recofiecer e interpretar palabras e expresiéns habituais en textos orais e multimodais breves OBX1
e sinxelos sobre temas actuais, cotians e frecuentes de relevancia persoal e proximos & siia expe-

riencia, expresados de forma comprensible, clara, sinxela e directa, e en lingua estandar.

= CAL2. Expresar oralmente frases curtas e sinxelas con informacion basica sobre asuntos cotians e OBX2
de relevancia para o alumnado, utilizando de forma guiada recursos verbais e non verbais, recorrendo
a modelos e estruturas previamente presentados e prestando atencién ao ritmo, a acentuacion e a

entoacion.

= CAL3. Aplicar estratexias bésicas para producir mensaxes moi breves e sinxelos adecuados &s inten- OBX2
cions comunicativas de forma guiada, usando, con axuda, recursos e apoios fisicos ou dixitais en fun-

cién das necesidades de cada momento.

= CALl4.Imitar e participar de forma guiada en situaciéns interactivas elementais sobre temas cotians, OBX3
preparadas previamente, a través de diversos soportes, apoiandose en recursos tales como a repe-
ticidn, o ritmo pausado ou a linguaxe non verbal, e mostrando empatia cara as producions das e dos

demais.

= CALS5. Seleccionar e utilizar, sempre de forma guiada e en contornas préximas, estratexias elemen- OBX3
tais para saudar, despedirse e presentarse; expresar mensaxes simples e breves; e formular e con-

testar preguntas basicas para a comunicacion.

= CALSG. Interpretar e explicar de forma guiada informacion béasica axudando en dificultades de com- OBX4
prension, con empatia e interese polas e polos interlocutores, apoidndose en diversos recursos e

soportes.

Contidos

= Estratexias para a adquisicion da autoconfianza no uso da lingua estranxeira.

= Funciéns comunicativas elementais adecuadas ao &mbito e ao contexto: saudar, despedirse, presentar e presen-
tarse; identificar algunhas caracteristicas basicas de persoas, obxectos e lugares; responder con respostas sinxe-
las e concretas sobre cuestions cotias; expresar o tempo (partes do dia, dias da semana, os meses e estacions do

ano), a cantidade e o espazo en conceptos que manexan na lingua materna.

= Léxico basico elemental relativo a relacions persoais bésicas, vivenda, lugares e contornos préximos de interese

para o alumnado.
= |niciacion a patréns elementais sonoros, acentuais, ritmicos e de entoacién.

= Convencions e estratexias de conversacion elementais, para iniciar, manter e rematar a comunicacion, tomar e

ceder a palabra e preguntar e responder.
= Ferramentas analdxicas e dixitais elementais para a comprensién e producion oral e multimodal.

= Estratexias elementais para a comprension e a producion de textos orais; textos escritos e multimodais, breves,

sinxelos e contextualizados.

= Modelos contextuais elementais na comprension e producién de textos orais e multimodais, breves e sinxelos.

= Unidades linguisticas elementais e significados asociados a elas tales como expresién da entidade e as slas pro-

piedades, cantidade e numero, afirmacion, exclamacién, negacién, interrogacion.

= Recursos, destrezas, actitudes e situacidéns elementais que permiten iniciarse en actividades de mediacién linguis-

tica en situacioéns cotias basicas.

Bloque 2. Plurilingtiismo

Criterios de avaliacion Obxectivos

= CA2.1. Comparar e contrastar similitudes e diferenzas evidentes entre distintas linguas de forma OBX5
guiada, reflexionando sobre aspectos elementais do seu funcionamento.

= CA2.2. Identificar e aplicar de forma moi guiada os cofiecementos e estratexias basicas de mellora 0OBX5
da sua capacidade de comunicar e de aprender a lingua estranxeira, con apoio doutros participantes
e de soportes analdxicos e dixitais.

= CA2.3. Identificar e explicar de maneira guiada progresos e dificultades elementais no proceso de 0OBX5

aprendizaxe da lingua estranxeira.

Contidos

= Estratexias e técnicas elementais de compensacién das carencias comunicativas e das limitacions derivadas do

nivel de competencia na lingua estranxeira e nas demais inguas do repertorio linglistico propio (xestos, mimica...).

= Estratexias elementais para identificar e utilizar unidades linguisticas (Iéxico, fonemas similares, patréns sonoros)

a partir da comparacion das linguas que conforman o repertorio linguistico persoal.

Bloque 3. Interculturalidade

Criterios de avaliacion Obxectivos
= CA3.1. Mostrar interese pola comunicacion intercultural, identificando e analizando, de forma guiada, OBX6

as discriminacions, os prexuizos e os estereotipos mais comuns, en situacions cotias e habituais.
= CA3.2. Recofiecer e apreciar a diversidade linglistica e cultural relacionada coa lingua estranxeira, OBX6

mostrando interese por cofiecer 0s seus elementos culturais e linglisticos elementais.

Contidos

= Comunicacion e relaciéon con persoas doutros paises a través da lingua estranxeira.

= Aspectos elementais socioculturais e sociolinglisticos mais representativos relativos aos costumes, a vida cotia

e as relacions interpersoais basicas en paises nos que se fala a lingua estranxeira.

= Estratexias moi basicas de uso comun para entender e apreciar a diversidade linglistica, cultural e artistica, aten-

dendo a valores ecosociais e democraticos.

= |niciacion nas estratexias basicas de deteccion de usos discriminatorios da linguaxe verbal e non verbal.

1.4 Orientacions pedagoxicas

A intervencién educativa na area de Lingua Estranxeira desenvolvera o seu curriculo e tratara
de asentar de xeito gradual e progresivo nos distintos niveis da etapa as aprendizaxes que lle
faciliten ao alumnado o logro dos obxectivos da &rea e, en combinacion co resto de areas, unha

adecuada adquisicion das competencias clave e o logro dos obxectivos da etapa.

Neste sentido, ho desefio das actividades, o profesorado tera que considerar a relacion exis-
tente entre os obxectivos da area e as competencias clave a través dos descritores operativos
do perfil de saida e as lifias de actuacidn no proceso de ensino e aprendizaxe, que se presentan
nos apartados seguintes, e seleccionar aqueles criterios de avaliacion do curriculo que se axusten
a finalidade buscada, asi como empregalos para verificar as aprendizaxes do alumnado e o seu

nivel de desempefio.

Relacién entre os obxectivos da area de Lingua Estranxeira e as competencias clave a través
dos descritores operativos do perfil de saida establecidos no anexo |

Obxectivos Competencias clave
daarea CCL CP STEM CD CPSAA ccC CE CCEC

OBX1 2-3 1-2 1 1 5 2
OBX2 1 1-2 1 2 5 1 4
OBX3 5 1-2 1 3 8 1-3

OBX4 5 1-2-3 1 1-3 1
OBX5 2 1 2 1-4-5 3

OBX6 5 8 1-3 2-3 1

Lifas de actuacion no proceso de ensino e aprendizaxe

— O enfoque orientado & accion, tal e como propén o Marco comun europeo de referencia, a
través de desefios fundamentados na analise de necesidades, orientados a tarefas da vida real
e construidos sobre nocions e funcions seleccionadas deliberadamente. Isto favorece unha
perspectiva de dominio guiada polo que o alumnado pode facer, no canto dunha perspectiva
de carencia na que se acentua aquilo que ainda non foi adquirido. Tratase de desefiar curriculos
fundamentados nas necesidades comunicativas do mundo real, organizados sobre tarefas da
vida real, coa guia dos criterios de avaliacion que indican o grao de consecucion dos obxectivos

establecidos no propio curriculo.

A realizacion de proxectos significativos para o alumnado de diferentes niveis, en grupos re-
ducidos favorecendo dende o @&mbito da comunicacién a adquisicién de competencias clave a
través da resolucion de problemas de forma creativa e colaborativa, fomentando o espirito
cientifico e o emprendemento (iniciativa persoal), reforzando a autoestima, a autonomia, a
reflexion e a responsabilidade. Deste xeito, o papel do profesorado pasa a ser o de acompafia-
mento e guia, que axude a converter cada proxecto nunha experiencia positiva e enriquecedora

para todos e todas.

O deserio de actividades de aprendizaxe de acceso universal (DUA) para atender mellor a di-

versidade do alumnado, o que axudara a darlle unha atencién individualizada.

A énfase na prevencion das dificultades de aprendizaxe e na posta en practica de mecanismos

de reforzo tan pronto como se detecten.

A identificacion persoa-lingua, que implica axudar o alumnado a asociar a mestra/e coa lingua
que ensina de xeito automatico. Dende o primeiro momento, a lingua estranxeira ten que ter
presenza activa non s6 na aula sen6n tamén na escola. O profesorado desta lingua debe crear
situaciéns de comunicacion oral co alumnado: practicamente toda a relaciéon que se establece
na escola co alumnado é susceptible de facerse nela. Isto implica a necesidade de simplificar
a comunicacién habitual e tamén as instrucions para a aula e das actividades que se van rea-

lizar.

A creacioén de situacions de interaccion, de comunicacion oral entre o alumnado de todos o0s
niveis: en parellas, pequenos grupos ou grupo-aula, en situaciéns reais ou supostas (cubrir
cadros de datos sobre o outro/a; competicién entre grupos de pregunta-resposta; descubrir
datos reais ou supostos sobre 0s demais a través de xogos como Adivifia quen é?; dramatiza-
cions de dialogos en situacions reais ou imaxinarias etc.). Neste ambito da comunicacion oral,
a introducién do xogo —en diferentes formatos, soportes e modalidades— preséntase como
un elemento necesario e fundamental para a adquisicion da lingua en calquera nivel da etapa
de primaria: xogos de tarxetas, tales como xogos de memoria, adivifiar a tarxeta tapada, des-
cribir a tarxeta escollida; xogos de taboleiro tematicos, nos que os xogadores e xogadoras
tefien que verbalizar todo o que se nos ocorra relacionado co seu desenvolvemento: nUmero
do dado, do cadro, a imaxe ou palabra dese cadro, ler unha pregunta escrita no cadro no que
se est4, contestar a unha pregunta, e todas aquelas propostas que poidan encaixar no marco
do xogo de taboleiro e cumpra cos obxectivos de utilizar vocabulario e expresiéns na lingua
estranxeira, proporcionarlles diversion e concentracién aos participantes e incorporar a todo
o alumnado sen importar as suas habilidades e/ou capacidades. Incluimos aqui tamén os xogos
linglisticos, como 0 mimo, e calquera outro que sirva para acadar obxectivos e competencias

ao longo de toda a etapa de primaria.

O uso das tecnoloxias, recurso que nos proporcionara moitas posibilidades tanto de situacion
como de motivacion para que o alumnado utilice a lingua estranxeira na medida das suas ap-
titudes e capacidade adquirida: realizar programas de radio, podcasts de duracion curta, anun-
cios en video sobre eventos que se van realizar no propio centro ou na contorna, e actividades
similares. Todas elas son adaptables a diferentes niveis de aprendizaxe da lingua e van per-

mitir a interaccion entre alumnado diverso.

A introducién a lectura en lingua estranxeira, dende o primeiro nivel, se ben neste primeiro
momento serd unicamente o profesorado quen lea para 0os nenos e nenas, alternando co uso
de ferramentas dixitais: historias publicadas en plataformas de difusion dixital, ilustradas e
narradas por persoas de fala inglesa e acentos diferentes. A necesaria gradacion no avance de
cofiecemento e adquisicion da lingua ird marcando o tipo de actividades ao longo da etapa,
dende a lectura e interpretacion das ilustraciéns do libro que pode facer o alumnado do pri-
meiro nivel ata unha lectura individualizada de textos simples e claros en libros e medios es-

critos de difusion de informacién no sexto.

A practica da comprension oral ao longo de toda a etapa de primaria, mediante a utilizacion
de documentos audiovisuais tipo documentais, anuncios publicitarios, curtas en video, noti-
cias... adecuados ao seu nivel, que lles permitan a nenos e nenas acceder a informaciéon e ima-
xes relacionadas con outras materias do curriculo, e a temas transversais tales como a edu-
cacion para a saude, incluida a afectivo-sexual; a igualdade de xénero, a educacién para a paz,

a educacién para o consumo responsable e o desenvolvemento sustentable.

O achegamento 4 lingua estranxeira como a unha ferramenta para a comunicacién que lles vai
permitir aos nenos e nenas expresar o que queren en cada momento, dende as suas necesida-
des basicas («atame 0s cordons», «quero ir ao bafio»), relacionarse nos xogos («técame a miny»)

e, asemade, entender as necesidades dos/das demais.

O aproveitamento de todas as situacions que o ambito escolar ofrece para introducir a lingua
estranxeira en substitucion das maternas do alumnado, propofiendo e creando situacions re-
lacionadas coa realidade na que este vive, para que tefia sentido e significado pleno a lingua
que use e, a0 mesmo tempo, ofrecerlle a posibilidade de achegarse a outras realidades grazas

a esta lingua, a través do mundo dixital.

A utilizacion de materiais visuais e variados como libros ilustrados, paxinas web, presentacions
dixitais, videos curtos que faciliten chegar a nenos e nenas de calquera nivel educativo ou con

diversidade de aprendizaxe e, en consecuencia, incluilos, na actividade da aula.

A adquisicion de técnicas de aprendizaxe e autoaprendizaxe, asi como de estratexias que per-

mitan gafiar autoconfianza no uso da lingua estranxeira pasa pola préctica na escola. Asi,

considérase de grande importancia a utilizacion frecuente de técnicas como impulsar repasos
frecuentes entre 0s nenos e nenas, 0s xogos linguisticos, a escoita de canciéns e o visionado
de peliculas e videos nesa lingua. Asi mesmo, se o profesorado usa, de xeito prioritario fronte
a traducion, estratexias como linguaxe corporal, xestos, mimica e soportes visuais para fa-
cerse entender cos nenos e nenas, eles estaran practicando e aprendendo estas mesmas es-

tratexias.

A coordinacién entre o profesorado de linguas estranxeiras e o das linguas cooficiais, necesaria
para evitar a repeticion de contidos propios das aprendizaxes de calquera lingua (estratexias
de comprension, producion e coproducion, interaccion e mediacién linglistica), a tipoloxia tex-
tual, a definicion de termos linguisticos, e a utilizacion de terminoloxia similar. O achegamento
do alumnado & lingua estranxeira producese xeralmente partindo da lingua materna e das
ambientais, polo que é esencial o tratamento integrado de todas as linguas e a colaboracién

entre todo o profesorado que as imparte.

A coordinacion entre o profesorado de linguas estranxeiras e o que imparte outras areas nesa

lingua, necesaria no actual contexto de centros docentes plurilinglies e seccions bilingues.

A avaliacién, como parte fundamental do proceso de ensino-aprendizaxe, permitira valorar o
grao de adquisicion dos obxectivos de nivel e de etapa, e o grao de desenvolvemento das com-
petencias clave. Os resultados da avaliacion proporcionaran informacién esencial para a toma
de decisidns co fin de modificar, de ser o caso, aqueles aspectos do proceso de ensino e apren-
dizaxe que son susceptibles de mellora (metodoloxia, recursos, tarefas...) e de detectar as di-
ficultades de aprendizaxe, coa consecuente posta en marcha de mecanismos para palialas,

sempre coa finalidade de que o alumnado acade os obxectivos e desenvolva as competencias.

